
Вовед 
Меѓукултурниот дијалог е основата за успешен иден напредок на Македонија како мултиетничко општество кое се стреми кон членство во Европската Унија. Охридскиот рамковен договор од 2001 година ги воспоставува основите на меѓуетничката стабилност и напредокот во примената на правата на малцинствата. Важен дел од спроведувањето на Рамковниот договор особено во насока на помирувањето и почитувањето на меѓуетничките односи, е процесот на децентрализација. Процесот на децентрализација појасно определен со Законот за локална самоуправа од 2002 година (Службен весник на РМ бр.5/2002), подразбираше реорганизација на начинот на функционирање на општините (трансфер на надлежности од централно на локално ниво), фискална децентрализација на единиците од локална самоуправа, како и нивна физичка/географска реорганизација. 
Исто така со децентрализацијата на помалите етнички заедници им се обезбедува поквалитетно учество во донесувањето на одлуки на локално ниво. Со Законот се предвидува и формирање на локални институции кои треба да придонесат кон подобрени односи меѓу заедниците и да го промовираат мултикултурализмот во заедниците. За таа цел се предвидува формирање на комисии за односи меѓу заедниците. Комисијата за односи меѓу заедниците (КОМЗ) претставува единствена и специфична институционална форма во рамките на локалната самоуправа за промовирање и вклучување на претставници на сите етнички заедници кои живеат на територијата на општината во процесите на одлучување од страна на органите на локалната самоуправа.
Во изминатиот период спроведувани се повеќе истражувања поврзани со меѓуетничките односи, чиј интензитет е значително зголемен по конфликтот во 2001. Меѓу позначајните се Анализата на националните и локалните капацитети за зајакнување на меѓуетничкиот дијалог и соработка (во три пилот општини Кичево, Куманово и Струга), на Обединетите Нации, потоа “МЕК (Модел за ефикасна комуникација меѓу Комисиите за меѓуетнички односи и граѓаните), проект финансиран од Европската Унија во четири пилот општини Чаир, Дебар, Гостивар и Тетово, а спроведен од Метаморфозис, како и “Студијата на мултикултурализмот и меѓуетничките односи во образованието” на УНИЦЕФ од 2009 година. Резултатите од истражувањата потврдуваат дека во Република Македонија постои структура за промоција и зајакнување на меѓуетничкиот дијалог и соработка на локално и национално ниво. Меѓутоа, посочуваат и на недостаток од оперативни, финансиски и човечки ресурси, како и потреба од зајакнување на постоечките капацитети, инструменти и механизми за меѓуетничка соработка, и меѓукултурно разбирање на национално и особено на локално ниво.
Имајќи ги предвид сите придобивки кои произлегуваат од процесот на децентрализација и имајќи ја предвид одговорноста која ја има локалната самоуправа во создавањето еднакви можности за сите граѓани кои живеат на нејзината територија, и имајќи ги предвид етничката, верската и културната разноличност, општина Гостивар одлучи да подготви стратешки документ кој директно ќе придонесува во градењето на општество засновано на толеранција и соживот меѓу сите етнички заедници. 
Процесот на подготовка на овој стратешки документ е воден од Асоцијацијата за демократски иницијативи (АДИ) од Гостивар како дел од проектот „Подобрување на меѓукултурното разбирање во мултиетнички општини во Македонија” финансиски поддржан британската амбасада во Скопје. 
1. Општина Гостивар: анализа на состојбата

Основни податоци за општина Гостивар
Гостивар претставува една од поголемите по население општини на територија на Република Македонија и се наоѓа во западниот дел, во горниот дел на Полошката котлина, во крајниот јужен дел на Гостиварското поле. Гостивар е урбано-рурална општина која зафаќа 518,79 км2 површина односно околу 2,9 % од вкупната површина на државата. Градот претставува административна, политичка, бизнис и културна средина за 81.041 жители, од кои во самото градско јадро живеат речиси 36 илјади. Населението е мешано и во Гостивар живеат Албанци (66,6%), Македонци (19,5%), Турци (9,8%), Роми (3,8%) и други.
Релјефната физиономија битно ги детерминира патните правци - Полошката котлина на север и превојот Буковиќ на југ. Најзначајни коридори за транзитен сообраќај се: магистралниот пат М-4 Скопје-Охрид, железничката пруга Скопје-Кичево и регионалниот пат Гостивар-Дебар-Охрид. И покрај изразените планински бариери кон запад и кон исток, ваквата позиција на општината и обезбедува добра географска и геопрометна положба. Самиот град, поради својата положба во рамнината на Гостиварско е главен и единствен административен, управен, политички, стопански и културен центар на Горни Полог кој се наоѓа во непрекинат динамичен стопански и демографски растеж.

Со одредени исклучоци во минатиот период, во општина Гостивар не се забележани конфликтни ситуации на меѓуетничка основа. Напротив, општината се карактеризира со значително ниво на толеранција и соживот, кои што треба да се негуваат и во иднина, пред се од страна на младите. 
Во градот постојат повеќе знаменитости и споменици пред сѐ од турскиот период на владеење како неколку џамии и препознатливата гостиварска саат-кула во центарот, каде што се наоѓа и црквата Света Богородица.
Во градот се одржуваат и повеќе културни настани. Најзначајното место за културните збиднувања во Гостивар е Домот на културата АСНОМ. Позначајни настани се Ликовната колонија, која се одржува во Маврово, но главната изложба е во Гостивар. Шоу програма, рецитали, песни и игри кои се изведуваат на три јазици односно на македонски, албански и турски.

Фунционира и културно уметничкото друштво „Браќа Ѓиноски“, во кое има неколку секции и тоа: секцијата за староградски песни, секцијата за фолклор (играорна секција), како и секцијата за модерни танци.

1.1. Институционална рамка за меѓуетнички дијалог 
Општината нема програма специфично посветена на адресирање на активности за промовирање на меѓуетнички дијалог и интеркултурно разбирање, но делува преку заеднички активности со граѓанскиот сектор и координирани активности со училиштата. Општината е исто така во постојана комуникација со верските заедници и политичките партии кои делуваат на нејзина територија. 

Законот за локална самоуправа (Сл. Весник на РМ, бр. 5.2002) предвидува формирање на Комисии за односи меѓу заедниците (КОМЗ) во општините во кои најмалку 20% од населението припаѓа на етничка заедница која не е мнозинство во општината. Ова е со цел да се промовира мирен и хармоничен развој на граѓанското општество и почитување на етничкиот и културниот идентитет и интересите на сите граѓани и почитување на основните начела утврдени со Уставот на Република Македонија. КОМЗ претставува единствена и специфична институционална форма во рамките на локалната самоуправа за промовирање и вклучување на претставници на сите етнички заедници кои живеат на територијата на општината во процесите на одлучување од страна на органите на локалната самоуправа.
 КОМЗ во Општина Гостивар е формирана нa првата седница на Советот одржана на 13.05.2013. Во Комисијата која брои седум члена, сите се советници од Советот на општината. Досега КОМЗ нема заседавано. Ова тело нема своја програма за работа или било каков друг стратешки документ.  

КОМЗ во Гостивар во минатото одлучувало доминантно по прашања кои се однесуваат на преименување на улици и збратимување на општината со други општини.  

Нема информации дали претходните членови на Комисијата имаат посетувано обуки со кои би ги зајакнале своите капацитети во областите за кои е потребна експертиза и сензитивност, како на пример проблематиката на меѓуетничкиот дијалог и разбирање. Новиот состав на КОМЗ како и општо членовите на Советот се уште не посетиле обуки на било која тема, вклучително и обуки од областа на меѓуетничкиот дијалог и разбирање.
Како недостаток во функционирањето на КОМЗ е фактот што голем дел од наставниот кадар во училиштата, но и општо од јавноста не знаат за составот и улогата на КОМЗ и за начините на кои може да се комуницира со членовите, да се поднесуваат иницијативи и барања и сл.  
Голема поддршка во промовирањето на добрите меѓуетнички односи во Гостивар е и Младинскиот совет на општината. Одлуката за формирање на Младинскиот совет е донесена во јули 2013, а истиот е формиран во ноември 2013 година по претходно објавен јавен повик за избор на членови во советот. Младинскиот совет со  својот состав и план за работа ја одразува мултиетничноста на градот. Имено, претседателката на Младинскиот совет е со албанска етничка припадност, додека потпретседателката е со македонска етничка припадност. Од страна на градоначалникот и Советот искажана е голема поддршка за Младинскиот совет. Младинскиот совет делува во неколку области како: култура, спорт, јавно здравство, односи со јавноста, поддршка на проекти, и сл. 
1.2. Состојби во образовниот систем 
Во општина Гостивар функционираат 10 основни училишта, три средни училишта од кои: една гимназиja, едно средно економско училиште, едно средно техничко училиште. Во овие училишта наставата се изведува на албански, македонски и турски јазик во поделени смени или комбинирано. Речиси во сите училишта колективот е од мешан состав односно ангажиран е кадар од сите заедници.

Образовните институции се сметаат за едни од главните чинители во вградување на добрите меѓуетнички и меѓукултурни односи во заедницата, а децата (учениците) во секојдневниот живот се во честа интеракција и дружење. 

Проекти за интегрирано образование и развој на меѓуетничките односи се спроведуваат во поголемиот дел од основните училишта, како и во средното економско училиште. Од особено значење е проектот за интегрирано образование поддржан од УСАИД и МОН. Во рамките на ваков вид проекти учениците од сите етнички заедници се вклучени во заеднички училишни и вон училишни активности.  Најава за интегриран модел на образование има и во ОУ “Гоце Делчев“ каде во соработка со Нансен центарот за дијалог ќе започнат проект за комбинирана настава на македонски и албански јазик за учениците од прво до петто одделение. Исто  така и во гимназијата ќе започне проект за мировно образование поддржан од страна на ПДАС „Меѓаши“.
Во училиштата во кои наставата се одвива во различни смени, се прават обиди за заеднички активности, како што се спортските и културните активности и настани. Училиштата се отворени и соработуваат со граѓански организации за спроведување на проекти. Исто така, училиштата на нивна иницијатива добиваат одредена поддршка (финансиска, материјална и сл.) и од општината за организирање на настани кои се во духот на промоција на мултикултурализмот. Како недостаток, односно потреба за во иднина се наметнува поддршка која треба да ја обезбеди општината за организирањето на заеднички екскурзии кои не се предвидени во буџетите на училиштата, а се многу корисни за јакнењето на свеста на учениците и за придонес кон соживот и меѓусебно разбирање.  
Наставниот кадар во училиштата се смета за соодветно обучен бидејќи постојано се надградуваат. Сепак отсутвува учество на обуки на кои би се совладале специфични вештини и знаења кои се однесуваат на мултикултурализмот. 

Од друга страна, учениците преку различни проекти пред се на граѓански организации посетувале повеќе обуки за унапредување на меѓуетничките односи. Обуките се корисни за учениците бидејќи тие се здобиваат со информации за начините за градење на соживот помеѓу различните етнички заедници.

1.3. Јакнење на свест за мултикултурализмот 
Граѓанските организации се движечки фактор за поддршка на меѓуетничките односи и развивањето на меѓукултурниот дијалог во општината. Укажување на придобивките од живеење во мултикутурна заедница е често практикувава од граѓанските организации. Со оглед на ограничените ресурси интервенциите се лимитирани во неколку насоки, како  организација на средби, дискусии, дебати и културни манифестации во кои учествувале сите етнички заедници. Тие одржуваат тековни средби со релевантни чинители од областа на културата и образованието во општината и учествуваат во организација и реализација на културни манифестации. Сепак, тоа се активности кои се спроведуваат спорадично бидејќи не постои некоја програма со која на систематски начин би се реализирале планирани активности кои ќе водат до хармонични меѓуетнички односи. 

Граѓанскиот сектор соработува со КОМЗ како тело на општината како и со Советот. Соработката со медиумите е исто така задоволителна. Активностите на граѓанските организации, пред се оние кои се во насока на развивање на меѓуетничките односи и меѓукултурниот дијалог се редовно презентирани на локалните медиуми. Претставници на граѓанските организации се обучени за прашања за меѓуетничките односи што е особено значајно во придонесувањето на добрите меѓуетнички односи во општината на секое ниво. 
За јакнењето на свеста на населението важна е улогата на медиумите како креатори на мислење. Медиумите се значаен фактор кој што можат да придонесат на подобрување односно на влошување на меѓуетничките односи и затоа од особена важност е соработката на општината, училиштата и граѓанските организации со медиумите. 

Спортот е често посочуван како генератор на соживот и толеранција, особено кај младите. Позитивен пример кој треба да се следи е  фудбалскиот клуб Гостивар, во кој членуваат над 200 членови од сите заедници.
2. Цели на Стратегијата 
2.1. Општа цел на Стратегијата
Општа цел на Стратегијата е придонес кон вкоренети локални вредности за соживот и толеранција засновани на меѓусебно почитување на етничките, културните и верски различности во општина Гостивар. 
Усвојувањето локална политика и стратешки пристап за меѓукултурна соработка во општината ќе демонстрира посветеност на локалните власти да спроведуваат активности за поддршка на меѓукултурниот дијалог, и ќе обезбедат содржина на работата на Комисијата за односи меѓу заедниците. Стратегијата претставува водечка рамка за политиката на општината во насока на развивање на меѓукултурната соработка, и ќе служи како основа за идно и постојано вклучување на локалната задница во напорите за подобрување на меѓуетничкиот дијалог. 
Со имплементацијата на овој стратешки документ ќе се подобрат постоечките институционални механизми кои промовираат меѓукултурен дијалог и ќе се влијае на зајакнување на свеста на граѓаните за придобивките од заедничкото живеење и почитување. Соработката меѓу општината, КОМЗ и другите релевантни институции и чинители во општеството ќе биде насочена кон заедничко утврдување на приоритетите и креирање на локалните политики, а преку планираните интервенции и активности во оваа Стратегија ќе се мобилизира целокупната јавност. 
Општината ќе се стреми кон создавање услови за хармонични меѓуетнички односи преку:  
· Отвореност и транспарентност на општинската администрација кон јавноста, пред се преку функционална и проактивна Комисија за односи меѓу заедниците;
· Интегриран образовен систем кој промовира толеранција и соживот; 
· Организиран пристап за јакнење на свеста на целата заедница за важноста и потребата од меѓукултурен дијалог. 
Клучната заложба на општина Гостивар е преку оваа стратешка рамка да ги поддржи и зајакне институциите, пред се КОМЗ и училиштата во спроведувањето на нивната примарна улога на креатори на основните вредности за соживот и толеранција. 
2.2. Специфични цели
Општина Гостивар има за цел да ги унапреди соживотот и толеранцијата меѓу населението и да даде придонес кон почитувањето на етничките, културните и верските различности во задницата. Кон оваа општа цел ќе се придонесе со низа мерки и активности кои се предвидени со оваа Стратегија. Со истата ќе се придонесе кон интензивирање на меѓусебната соработка на општината со сите релевантни институции и ќе се делува таргетирано во најмалку три специфични области.  
Трите насоки на делување се однесуваат на администрацијата на локалната самоуправа и пред се на КОМЗ, потоа на целокупниот образовен систем и потребата од интегриран пристап во образованието и трето, на јакнењето на свеста на јавноста за  придобивките од меѓусебното разбирање и дијалог. 
Затоа, достигнувањето на општата цел на Стратегија ќе се оствари преку три меѓусебно поврзани специфични цели:
· Транспарентна локална самоуправа која го поттикнува соживот и придонесува кон меѓукултурната соработка;
· Интегриран образовен систем кој промовира меѓукултурен дијалог;
· Зајакната свест на граѓаните за потребата од толеранција и соживот. 
За сите три специфични цели се идентификувани по неколку очекувани резултати за чие што постигнување треба да придонесат низа активности. 
2.2.1. Транспарентна локална самоуправа која го поттикнува соживот и придонесува кон меѓукултурната соработка
Процесот на децентрализација кој го следи концептот на Охридскиот рамковен договор и е воведен со Законот за локална самоуправа од 2002 година е основната алатка за истакнување на правата на граѓаните да бидат дел од донесувањето на одлуките и креирањето на политиките на локално ниво. Вака поставениот концепт за децентрализирана самоуправа има значајна улога во средините со мешан етнички состав. Општина Гостивар е таква средина, во која токму локалната самоуправа треба да ја има клучната улога во овозможување на сите граѓани да бидат дел од остварувањето на власта и да придонесуваат заеднички кон просперитетот на заедницата. Живеењето во мешана етничка средина е предизвик повеќе за локалните власти да овозможат интересите на поединците и на групите да станат препознаени интереси за сите други, за целата задница. За да се овозможи ова, потребна е локална администрација која е отворена за јавноста и која најдиректно придонесува и го промовира соживотот во општината.  
Оваа цел ќе се постигне преку:
· Функционална, проактивна и сеопфатна КОМЗ;
· Зајакнати капацитети на локалната администрација и КОМЗ за подобрување на меѓукултурниот дијалог во општината;
· Воспоставени механизми за континуирана интеракција со граѓаните.
Комисијата за односи меѓу заедниците е клучното тело кое што може и треба да придонесе кон унапредени меѓуетнички односи и дијалог во општината. Постојниот состав кој е сочинет само од членови од Советот на општина Гостивар треба да биде надграден со надворешни лица. Вклучувањето на членови на заедницата во работата на Комисијата може да придонесе кон проширување на перспективите и директно сознавање на вистинските и итните потреби во заедницата. За таа цел потребна е измена на статутот на општина Гостивар во делот кој се однесува на составот и мандатот на КОМЗ, или донесување на одлука за проширување на составот на КОМЗ. Како последователна активност би било пропишување на постапка за избор на надворешни членови и одлука за проширениот состав. При проширување на составот на КОМЗ ќе се води сметка за различноста што може да ја понудат надворешните чинители. Ќе се направат напори за обезбедување на претставници од верските заедници, од граѓанскиот сектор, од месните и урбаните заедници и сл. 
Улогата на КОМЗ ќе биде зголемена со подготовка на програма за нејзината работа. Долгорочна програма која ќе ги дефинира минимумот активности кои што ќе ги презема КОМЗ потребно е да се подготви во најскор можен рок. Обезбедувањето на минимум средства за програмските активности на КОМЗ од страна на буџетот на општината се неминовни за нејзината независност и проактивност по прашањата важно за меѓукултрниот дијалог и соработка во општината. Процесот на подготовка на програмата ќе биде воден на партиципативен начин со вклученост на клучните засегнати страни: училишта, граѓански организации и сл.
Исто така, од голема важност е координацијата на членовите на КОМЗ со градоначалникот и претседателот на Советот. Членовите на КОМЗ преку овие средби ќе имаат директна можност заеднички со градоначалникот и претседателот на Советот да ги креираат политиките неопходни за подобрување на меѓуетничките односи во општината. Се препорачува да се одржуваат состаноци најмалку еднаш на три месеци, а по потреба и почесто. 
Покрај воспоставувањето на институционалната надградба и надградба на политиките за функционална и проактивна КОМЗ, потребно е и јакнење на капацитетите на членовите на КОМЗ, но исто така и на другите претставници на општинската администрација. Потребно е да се направи проценка на потребите за обука и други видови на јакнење на капацитетите. На основа на проценката ќе се изготви план за јакнење на капацитетите кој треба да се спроведе во периодот на спроведување на оваа стратегија. Обуките ќе бидат на различни теми, а фокусот ќе биде на надградба на повеќе вештини и знаење за меѓукултурниот дијалог на членовите на КОМЗ и другите релевантни службеници во општинската администрација. Дел од обуките ќе бидат директно скроени за потребите на КОМЗ и ќе бидат финансирани од општинскиот буџет. Исто така, ќе се изнајдат можности за учество на обуки кои ги организираат други институции во државата, а кои се поврзани со темите за меѓуетничките, меѓукултурните и меѓурелигиските односи. Дополнително, за споделување на искуствата ќе се организираат средби со членови на КОМЗ од другите општини, а ќе се учествува и во студиски посети кои би биле организирани и иницирани од граѓански организации, државни институции и меѓународни донатори. 
За меѓуетничката толеранција и соживотот во општината, и пред се за јакнењето на свеста кај младите за потребата од меѓусебна комуникација и дружење ќе придонесува Младинскиот совет на општина Гостивар. КОМЗ и Младинскиот совет постојано ќе комуницираат за сите релевантни прашања кои ги засегаат младите. Младинскиот совет заедно со КОМЗ ќе биде еден од клучните носители за јакнење на свеста кај населението. 
Отвореноста на општината за сите прашања кои ги засегаат граѓаните е од особена важност, додека пак отвореноста за прашања поврзани со меѓуетничките односи е клучно за соживотот  на граѓаните. За таа цел, ќе се искористат сите алатки кои ги нуди современата интернет технологија за комуникација со граѓаните. Податоците и информациите на веб страницата на општината постојано ќе се ажурираат. Дополнително на веб страницата ќе се креира Форум за меѓукултурен дијалог каде што ќе се поставуваат информативни и образовни содржини поврзани со мултикултурализмот во општината. Отвореноста на општината кон јавноста ќе биде надополнета и со организирање на редовни отворени средби на членовите на КОМЗ со граѓаните. КОМЗ ќе утврди тричасовен термин еднаш неделно кога граѓаните ќе може да доаѓаат во просториите во општината и ги искажуваат сопствените проблеми, предизвици и предлози поврзани со односите меѓу заедниците. Исто така, членовите на КОМЗ поединечно или групно ќе посетуваат по една месна или урбана заедница со цел да ја покажат својата проактивност во идентификување на состојбите во заедницата. 
2.2.2. Интегриран образовен систем кој промовира меѓукултурен дијалог
Како што е наведено во државната стратегија, интегрираното образование е нов модел на образование кој претставува пример за образование на децата и младината од сите етнички заедници во мултиетничка средина заради нивно подготвување за живот во мултиетничко општество. Овој образовен модел ги негува, ги охрабрува и ги интегрира во себе мултиетничките и мултикултурните вредности, образувањето и надградувањето како на учениците, наставниците и вработените во училиштата, така и на родителите и заедницата, преку негување на хармонични односи кои се темелат на  почитување на разликите, градејќи притоа едно мултиетничко општество. Интенцијата на квалитетното интегрирано образование е градење на современи, успешни и ефективни воспитно-образовни установи кои ќе ги промовираат мултиетничките вредности, индивидуализираниот пристап кон учениците, позитивна емоционална клима и конструктивна повеќенасочна комуникација во пријатен и поттикнувачки училишен амбиент.
Со оваа Стратегија се предлага развивање на интегриран образовен систем во три насоки:
· Развиени се и практикувани заеднички училишни активности;
· Развиени се и практикувани заеднички вон-училишни активности;
· Поддржан е интегриран образовен систем од целата заедница. 
Развивањето на заеднички училишни активности пред се ќе ги следи програмите кои се спроведуваат во рамките на проектот за интегрирано образование спроведуван од УСАИД. Целта ќе биде да се обезбеди институционализирање на истите и по завршување на поддршката дадена од УСАИД. Затоа во рамките на оваа Стратегија општината и училиштата ќе преземаат низа иницијативи и активности. 
Изучувањето на јазикот на другите заедници е исклучително важно за подобрување на меѓусебната комуникација и  дружење на учениците. Бидејќи македонскиот јазик го изучуваат учениците од другите заедници, со оваа Стратегија ќе се поттикнат и поддржат иницијативите на училиштата да ги преземаат сите потребни формалности за обезбедување на изборна или факултативна настава за изучување на албанскиот и турскиот јазик. Секторот за образование во општината ќе има клучна улога во следењето на целиот процес. 
Директорите и наставниците во училиштата ќе бидат исто така поттикнати и поддржани во барањето одобренија од Министерството за образование и наука и Бирото за развој на образованието за воведување на елементи на мултикултурализам по предметите: музичко воспитание, ликовно воспитание, литература и историја. А воедно ќе иницираат и одржуваат повремени заеднички часови за учениците од сите етнички групи по овие предмети. Во оваа насока, ќе се поттикнат и заеднички подготовки на проекти или истражувања на одредени теми каде што заинтересираните ученици во мешовити групи ќе може да истражуваат, да анализираат и да презентираат. Темите кои ќе се истражуваат пред се ќе се од областа на мултикултурализмот, но и општо релевантни за младите. Предметните наставници по историја, литература и граѓанско образование ќе имаат задача да ги поттикнуваат и водат учениците при подготовка на анализите и истражувањата. 

Во наставниот процес особено ќе се води сметка да не се јавуваат случаи на евентуално сегрегирање на учениците од ромска етничка припадност. 

Покрај иницијативите за заеднички училишни активности, со оваа Стратегија ќе се поттикнуваат и заеднички вон-училишни активности. Фокусот ќе биде на формирање на заеднички спортски и културно уметнички друштва и клубови сочинети од ученици Македонци, Албанци, Турци, Роми и други. Целта е во секое од училиштата да има барем по еден мешовит спортски клуб и по едно мешовито културно уметничко друштво или секција. Преку редовните тренинзи и вежби ќе се обезбеди поголема интеракција меѓу децата. Исто така, ќе се организираат и турнири меѓу училиштата. 
Јакнењето на свеста на учениците за потребата од меѓусебна комуникација ќе се промовира и преку заеднички месечни работилници за меѓукултурна соработка на кои ќе учествуваат наставниците и учениците. Темите ќе бидат различни, но во принцип поврзани со меѓуетничките односи, меѓукултурните разбирања, меѓуверските сличности и различности, традицијата, обичаите и сл. Одговорни за организирање на работилниците ќе бидат директорите на училиштата, по претходно доставен план до Секторот за образование на општината, од каде и би се обезбедувале минимални средства за одржување на настаните. Како составен дел од работилниците може да биде и организирање на настани од натпреварувачки карактер како што се квизови на знаења и сл. 
Како додадена вредност на интегрираниот модел на образование ќе бидат и заедничките екскурзии и посети на историски, културни и природно научни институции. 
Успешноста на интегрираниот образовен систем кој се поддржува со оваа Стратегија, зависи и од поддршката која ја дава целата заедница за негова реализација. Ова подразбира континуирани разговори на сите засегнати страни. Имено и училиштата, но и општината ќе организира најмалку по две средби во текот на годината на кои ќе се разгледуваат клучните прашања за подобрување на интегрираниот пристап во образованието. Покрај средбите, ќе се организираат и работилници и други настани за мултикултурна соработка, кои ќе бидат од образовен и од забавен карактер за членовите на училишните одбори, советите на родители и наставниците.   
2.2.3. Зајакната свест на граѓаните за потребата од толеранција и соживот
Третата специфична цел се однесува на јакнење на свеста на граѓаните за меѓуетничкиот дијалог и општо за промоција и развој на мултикултурализмот во општината. За остварување на оваа цел таргетирани се неколку очекувани резултати: 
· Граѓаните се запознати со јазикот, културата и обичаите на другите етнички заедници;
· Соживотот се подобрува преку заеднички дружби и манифестации;
· Зајакнат граѓански сектор и медиуми кои промовираат мултикултурализам во општината. 
Општината во соработка со граѓански организации ќе организираат годишни манифестации за презентирање на традицијата и обичаите кај заедниците кои живеат во општина Гостивар. Ќе бидат организирани повеќе настани од изложбен и натпреварувачки карактер, како што се саеми за ракотворби и натпревари во различни вештини особено во руралните делов на општината. Потоа различни натпревари и презентации на домашна традиционална храна, ревија на носии и сл. настани кои ќе ги определат заеднички граѓанските организации и општината. 
Важноста на познавањето на јазикот на другата заедница беше истакнато како значајна придобивка во интегрираниот модел на образование, но исто така ќе се направат обиди за поддршка на веќе постоечките курсеви за изучување на јазиците кои ги зборуваат граѓаните во општината. Традицијата на обезбедување бесплатни курсеви за изучување на локалните јазици постои повеѓе години во Гостивар, а овие проекти се спроведувани од локални граѓански организации како што е фондацијата ИТЦ. Во временскиот период на спроведување на оваа Стратегија општината ќе обезбеди средства за организирање настава за најмалку три групи (по една за македонски, за албански и за турски јазик) во една година од спроведување на Стратегијата. Во зависност од интересот и буџетот ќе се направат обиди за подолгорочно спроведување на оваа активност. 
Јакнењето на свеста на граѓаните и подобрување на соживотот ќе се гради и преку заеднички мешовити спортски клубови и културно уметнички друштва на ниво на општината. Ваквите постоечки форми ќе бидат мотивирани да го променат составот од чисто етнички во мешовит, а воедно ќе бидат поттикнати и нови мешовити облици на спортско и културно уметничко здружување. Посотечките позитивни примери како што е ФК Гостивар ќе бидат ставени во функција на мотивирање на останатите.  Ќе се воспостави и пракса на организирање спортски натпревари (турнири) во различни спортови за екипите кои се сочинети од припадници на различни етнички заедници. 
Во рамките на оваа стратешка цел ќе се поддржат и активностите на граѓанските организации. Имено, општината ќе поддржи формирање на Платформа на граѓански организации за развој на мултикултурализмот.  Исто така, ќе се обезбедат и средства од буџетот за годишна поддршка на проекти на граѓански организации. Еден од приоритетите за поддршка на проекти на граѓанските организации од страна на општината ќе биде подобрувањето на меѓуетничките односи и проекти кои придонесуваат кон соживотот и толеранцијата во заедницата. 
Младинскиот совет на општината ќе има значајна улога во мотивирањето на младите да придонесуваат кон соживотот и толеранцијата, преку повеќе манифестации. Една од тие манифестации ќе бидат и литературните вечери преку кои ќе се мотивираат младите да пишуваат и зборуваат на теми важни за меѓуетничките и меѓукултурните односи во општината. 

Општина Гостивар, препознава и потреба од мултикултурен локален медиум чиј концепт на програма ќе го следи моделот на националната Алсат-М. За таа цел од страна на општината ќе се разгледаат сите можности и ќе се комуницира со националните надлежни институции во обидот да се обезбеди медиум со ваков карактер. 
3. Принципи 
Партнерство. Општина Гостивар и другите чинители во општината релевантни за унапредување на меѓуетничките односи и промоција на меѓукултурниот дијалог ќе го градат своето партнерство поаѓајќи од потребите и интересите на сите граѓани во општината. Соработката ќе се заснова на исти основи помеѓу сите страни со цел да се почитуваат различните мислења при дефинирање на заедничките цели. Комплементарноста во спроведување на активностите ќе биде почитувана од сите страни со цел да се излезе во пресрет со целиот капацитет и знаење.  
Меѓусебна поддршка. Меѓусебната поддршка е особено важна за општината заради надополнување на ресурсите и капацитети за поданамичен сопствен развој. Подобрувањето на квалитетот на живеење може да се постигне со заедничко координирано делување на сите заинтересирани страни. Општината, КОМЗ, училиштата, граѓанските организации, месните заедници низ дијалог и консензус ќе ги вградат различните вредности и интереси во локалните политики и секојдневното делување кои што ќе бидат поддржани од страна на сите граѓани на општина Гостивар.
Еднакви можности за сите. Општината ќе се залага за почитувањето на еднаквите можности и недискриминацијата на сите луѓе во процесите на практикување на нивните основни права и слободи. Општината и другите чинители заеднички ќе работат на промовирање на рамноправноста и еднаквоста, вклученоста и обезбедувањето на еднакви можности за сите граѓани. Од особена важност е почитувањето на овој принцип во процесите на спроведување на Стратегијата имајќи предвид дека нејзината основна цел се однесува на соживот и толеранција меѓу сите граѓани без исклучок.  
4. Целна група
Целна група на којашто се однесуваат мерките од оваа стратегија се сите граѓани на општина Гостивар Директни корисници се членовите на КОМЗ, општинската администрација, Младинскиот совет, учениците и наставниците во основните училишта, членови на граѓански организации. 
За да се надминат дел од предизвиците со кои се соочува општината Гостивар потребна е интервенција во најмалку три насоки (дефинирани погоре како специфични цели), кон три целни групи. 
Прво, потребно е зајакнување на капацитетите на општинската администрација но и општо рамката за делување на КОМЗ. Затоа голем дел од активностите треба да се насочат кон оваа целна група. 
Вториот предизвик е образовниот систем, што подразбира директна вклученост на сите учесници во образовните процеси а пред се учениците и наставниците. 
И трето, предизвик кој се однесува на јакнењето на свеста за потребата од толеранција, соживот и општо унапредувањето на меѓуетничките односи ги опфаќа сите граѓани на општината. Во овој сегмент се очекува иницијативност и проактивност од страна на граѓанските организации и нивната соработка со општината и другите институции (како што се училиштата, месните и урбаните заедници и сл.).
5. Методологија: Процес на подготовка

Стратегијата е подготвена на консултативен начин со значителна вклученост на засегнатите страни во општината во периодот од ноември 2013 до март 2014 година. 
Во процесот на подготовка вклучени беа претставници на советот на општината, на Комисијата за односи меѓу заедниците, на општинската администрација, на училиштата, на училишните одбори и советите на родители и претставници на граѓанските организации. 
Во првата фаза беше спроведена анализа од страна на АДИ за утврдување на актуелната состојба на мултиетничкото живеење во општината. Преку партиципативна анализа (со фокус групи и интервјуа) на состојбите на локално ниво се акумулираа квалитативни и квантитативни податоци. Сето тоа на крај беше сумирано во Анализа на мултикултурните политики и пракси. Засегнатите страни беа вклучени и во обука за меѓукултурен дијалог одржана во ноември 2013 во Маврово. 
Во втората фаза одржана е стратешка работилница за дефинирање на приоритетите за развивање на меѓукултурниот дијалог во општината одржана на 19 февруари 2014. Учесници на оваа работилница беа исто така членови на Советот на општината, членовите на КОМЗ, директори и наставници од основните училишта, претставници на граѓанските организации и сл. На работилницата дефинирана е општата цел на стратегијата, специфичните цели, резултатите и активностите.  
Предлог верзијата на Стратегијата беше доставена на консултации со дел од засегнатите страни: членови на општинската администрација и членовите на КОМЗ.  
6. Акциски план и временска рамка
Временската рамка за спроведување на стратегијата е три години, и истата ќе се спроведува во  периодот од 1 јули 2014 до 30 јуни 2017 година.  
Конкретните активности за спроведување на Стратегијата со определена временска рамка по активности, носители на активности односно одговорни институции, индикатори за реализираните активности и алокацијата на изворот на финансирање на активностите се содржани во Акцискиот план којшто е составен дел на оваа стратегија (Прилог 1). 
7. Спроведување, следење и ревизија
Општината, КОМЗ но и граѓанските организации и другите релевантни чинители ќе го следат процесот на спроведување на Стратегијата, како и нејзината ефективност, со цел да го прилагодат на моменталните потреби. Општината, КОМЗ, граѓанските организации и училиштата како главни носители на оваа Стратегија ќе подготват  план за следење на спроведувањето на Стратегијата. 
КОМЗ и Секторот за образование ќе биде примарно одговорно за спроведување на акцискиот планот. Спроведувањето на Стратегијата ќе се следи преку изготвување на годишни извештаи од страна на КОМЗ, одговорен службеник/одделението кое што последниот месец од годината ќе го доставува на усвојување од  Советот на Општина. Извештајот ќе даде пресек на постигнувањто на индикаторите определени во акцискиот план на Стратегијата, како и препораки за нивно понатамошно остварување.
По втората година од спроведување на Стратегијата КОМЗ и одговорниот службеник во консултации со претставници на граѓанските организации, другите релевантни службеници во општината, претставници на училиштата и месните заедници и претставници на Советот ќе подготват план за оценка на спроведувањето на Стратегијата. Оценката ќе биде  подготвена од страна на независни експерти. Резултатите од оценката ќе содржат анализа на спроведувањето, информации за постигнатите цели и препораки за измена и прилагодување на Стратегијата и на Акцискиот план кон состојбите и потребите. 
Општината Гостивар и КОМЗ ја имаат примарната улога во координирање и спроведување на Стратегијата. Истите се надлежни за  годишна оценка  и известување за начинот на спроведување на Стратегијата. 
Акциски план 2014-2017
	СЦ 1
	Транспарентна локална самоуправа која промовира соживот и придонесува кон меѓукултурна соработка 

	Р.б
	Очекувани резултати 
	Активности
	Одговорни институции
	Временска рамка
	Индикатори
	Финансиски средства

	1.1
	Функционална, проактивна и сеопфатна КОМЗ
	Измена на статутот на општината за составот на КОМЗ (алт. Одлука на Советот за проширување на составот на КОМЗ
	Совет 
	310 септември 2014
	· Статутот на општината  (или одлуката) содржи одредби за вклучување на надворешни членови во составот на КОМЗ
	Буџет на општината

	
	
	Воспоставување мешовит состав на КОМЗ: воспоставување на критериуми и пропишување на постапка за пријавување, објавување на повик и избор на надворешни членови
	Општинска администрација и КОМЗ
	31 декември 2015
	· Објавен е повик за надворешни членови

· Донесена е одлука на Советот на општината за новоизбраните членови

· Составот на КОМЗ е проширен со надворешни членови

· КОМЗ заседава во новиот состав
	Буџет на општината

	
	
	Редовни состаноци на претседателот на советот и градоначалникот со членовите на КОЗМ
	Градоначалник и претседател на советот, членови на КОМЗ
	Прва средба до 30 јуни 2014; воспоставен континуитет за редовни тримесечни средби
	· Се одржуваат редовни координативни состаноци (најмалку еднаш на три месеци)
· Предлозите на КОМЗ се разгледуваат од страна на советот и градоначалникот


	Буџет на општината

	
	
	Подготовка на програма за работа на КОМЗ
	КОМЗ и советот
	31 март 2015
	· Подготвена е на партиципативен начин програмата за работа на КОМЗ со вклучена временска рамка, активности и буџет

· Се подготвуваат редовни годишни извештаи за спроведувањето на програмата
	Буџет на општината, надворешни донатори

	1.2 
	Зајакнати капацитети на локалната администрација и КОМЗ за подобрување на меѓукултурниот дијалог во општината 
	Анализирање на потребите за јакнење на капацитетите на членовите на КОМЗ и други релевантни службеници, вклучително и советниците

	КОМЗ и  градоначалникот
	30 ноември 2014
	· Направена е проценка за потребите од обука (со поддршка на надворешен експерт)

· Подготвен план за јакнење на капацитетите на КОМЗ и администрацијата
	Буџет на општината, донации

	
	
	Организирање на обуки за меѓукултурен дијалог (и други поврзани теми) за членовите на КОМЗ и локалната администрација
	КОМЗ, градоначалник и Советот
	Од 1 јануари 2015 континуирано
	· Сите членови на КОМЗ посетиле најмалку по две обуки на тема мултикултурализам (организирани од општината или други чинители)
· Организирани се дополнителни стручни обуки за КОМЗ и администрацијата од страна на општината (ангажирани надворешни обучувачи) 
	Надворешни донации, буџет на општината

	
	
	Студиски посети и размена на искуства со други општини
	КОМЗ
	Од 1 јануари 2015 континуирано
	· Реализирање на најмалку четири разменски посети и состаноци со членови на други КОМЗ


	Буџет на општината 

	1.3 
	Воспоставени механизми за континуирана интеракција со граѓаните
	Искористување на постоечките и нови ИТ алатки  (веб страна, е-маил, социјални мрежи и сл.) за комуникација со јавноста за прашања поврзани со подобрување на соживотот во општината:
· Воспоставување посебен дел од веб страната за прашања и одговори од граѓаните

· Воспоставување и ажурирање на форум и информативно катче за мултикултурализам”
	Градоначалник, релевантен сектор од општинската администрација (одговорно лице за одржување на веб страната)
	30 септември 2014, и континуирано
	· Адаптирање на веб страната за дискусија и добивање предлози од граѓаните

· Адаптирање на веб страната за „информативно катче за мултикултурализам”
	Буџет на општината

	
	
	Редовни средби на членовите на КОМЗ со граѓаните:
· Определување на еден тричасовен термин во текот на неделата за отворени средби на членовите на КОМЗ со граѓаните

· Месечни теренски посети на членовите на КОМЗ во месните и урбаните заедници на општината
	КОМЗ
	Прва средба септември 2014, и континуирано
	· Се практикуваат без исклучок неделните отворени средби со граѓаните

· Еднаш месечно секој член од КОМЗ посетува одредено населено место, МЗ/УЗ и сл. 
	Буџет на КОМЗ и општината

	СЦ2
	Интегриран образовен систем кој промовира меѓукултурен дијалог

	2.1
	Развиени се и практикувани заеднички училишни активности
	Воведување на изучување на јазикот на другата заедница 
	Директорите на ОУ, Секторот за образование во општината 
	Од учебната 2015/2016
	· Секторот за образование иницира средба со училиштата

· Училиштата подготвуваат барање за воведување на изборни предмети по албански и турски јазик
	Буџет на општината и училиштата

	
	
	Воведување на елементи на мултикултурализам во неколку предмети: музичко, ликовно, историја и литература
	Директорите на ОУ и предметните наставници, Секторот за образование во општината
	Од учебната 2015/2016
	· Директорите и предметните наставници подготвуваат предлог иницијатива за дополнителни наставни елементи во соодветните предмети
· Содржината на предметите се заснова на мултикултурализам 

	Буџет на општината и училиштата

	
	
	Одржување заеднички часови по предметите музичко, ликовно, историја и литература
	Директорите на ОУ и предметните наставници
	Од учебната 2015/2016 и континуирано
	· Иницијатива е покрената од секое од ОУ и спроведена во истите

· Општината и секторот за образование ги поддржуваат училиштата во спроведување на заедничките часови
	Буџет на општината и училиштата

	
	
	Подготовка на заеднички проекти и одржување на часови од страна на учениците (мешан состав на групи) на теми поврзани со мултикултурализмот, но и општо релевантни за младите 
	Директорите на ОУ и предметните наставници
	Од учебната 2014/2015 и континуирано
	· Предметните наставници (по историја, литература, граѓанско образование и сл.) им даваат можност на заинтересираните ученици и ги подготвуваат за анализа на одредени теми;

· Учениците во мешани групи ги презентираат своите проекти и анализи или држат предавања на различни теми пред другите ученици 
	Буџет на училиштата, надворешни донатори

	2.2
	Развиени се и практикувани заеднички вон-училишни активности
	Формирање на мешовити спортски екипи (клубови) и организирање натпревар
	ОУ, наставниците по физичко воспитание, секторот за образование во општината
	Март 2015, и континуирано
	· Во секое од основните училишта воспоставени се по најмалку еден мешовит спортски тим (фудбал, кошарка, ракомет и сл.)
· Тимовите редовно тренираат

· Двапати годишно се организираат меѓу училишни натпревари 
	Буџет на општината, буџет на училиштата

	
	
	Формирање мешовити културно уметнички секции (друштва) во училиштата и организирање манифестации
	ОУ, наставниците по музичко и физичко воспитание, секторот за образование во општината
	Мај 2015, и континуирано
	· Во секое од основните училишта е воспоставена по една културно уметничка секција (друштво)
· Се одржуваат редовни проби (и дружење меѓу учениците)
· Културно уметничките училишни друштва учествуваат на настани на училиштата и други манифестации во општината
	Буџет на општината, буџет на училиштата

	 
	
	Работилници за меѓукултурна соработка на учениците и наставниците
	ОУ, наставници по предметите за граѓанско образование, за етика на религиите и сл.
	Од јануари 2015, и континуирано
	· Во секое училиште се организираат месечни работилници во мешовит состав на теми поврзани со меѓуетничките односи, меѓукултурните разбирања, меѓуверските сличности и разлики, традицијата и сл. 
· Почетните работилници се фацилитирани од надворешни фацилитатори (пр. од Нанцен дијалог Центар и сл. граѓански организации)
	Буџет на општината, буџет на училиштата 

	
	
	Заеднички екскурзии, посета на историски и природно научни споменици и институции 
	ОУ
	Од учебната 2014/2015
	· Сите ученици од ОУ одат на заедничка екскурзија најмалку еднаш во учебната година

· Сите ученици од ОУ заеднички посетуваат историски музеи и споменици
	Буџет на општината, буџет на училиштата 

	
	
	Заеднички настани од натпреварувачки карактер: пр. квизови на знаење
	ОУ
	Од учебната 2014/2015ќ, и континуирано
	· Организирани се квизови на знаење во секое училиште од неколку области: историја, литература и сл.
· Општината еднаш годишно организиран меѓу училишен квиз (натпревар) на знаење од области релевантни за поттикнување на меуетничкиот дијалог 
· Училишните тимови се од мешовит етнички состав
	Буџет на УО

Буџет на општината

	
	
	Подготовка и објавување на електронски училишни весници
	Наставници по литература и граѓанско образование
	Од учебната 2014.2015 и континуирано
	· КОМЗ и секторот за образование иницираат средба со предметните наставници за формирање на новинарски секции во училиштата

· Формирани се новинарска секција во мешан состав во најмалку три основни училишта и едно средно училиште

· Членовите на новинарските секции учествуваат на обука за мултикултурализам

· Новинарските секции подготвуваат месечни електронски билтени во кои доминираат информации и содржини кои придонесуваат во развојот на меѓукултурниот дијалог
	Буџет на општина, буџет на училишта, надворешни донации

	2.3.
	Поддржан интегриран образовен систем од целата заедница
	Заеднички средби за разгледување на стратешки прашања на училишните одбори, советите на родители и наставниот кадар
	Директорите на ОУ, сектор за образование во општината
	Од учебната 2014/2015
	· Најмалку два пати во учебната година, а по потреба и почесто ОУ свикуваат заеднички средби на училишниот одбор, советот на родители и наставниот кадар на кој се разгледуваат прашања поврзани со интегрираното образование и мултикултурализмот во училиштата. 
· Еднаш годишно, општината (Секторот за образование) организира заедничка средба за сите чинители од образовниот процес од сите училишта (училишни одбори, совети на родители, директори) како и членови на општинскиот совет, градоначалникот и релевантни донатори и претставници на МОН.
· На заедничката средба се разгледувани клучните прашања за подобрување на интегрираниот пристап во образованието
	Буџет на УО

Буџет на општината 

	
	
	Работилници и други настани за мултикултурна соработка кои се од образовен и забавен карактер за членовите на училишните одбори, советите на родители и наставниците
	ОУ
	Од учебната 2014/2015, и континуирано
	· Во секое училиште се организираат два пати годишно работилници за членовите на одборите и советите на теми поврзани со меѓуетничките односи, меѓукултурните разбирања, меѓуверските сличности и разлики, традицијата и сл. 
· Почетните работилници се фацилитирани од надворешни фацилитатори (пр. од Нансен дијалог Центар и сл. граѓански организации)
	Буџет на општината, буџет на училиштата 

	СЦ3
	Зајакната свест на граѓаните

	3.1.
	Граѓаните се запознати за јазикот, културата и обичаите на другите етнички групи во општината
	Организирање на годишни манифестации, саеми за презентирање на традицијата (особено во населените места во општината кои се од рурален карактер:
· Саеми за ракотворби и натпревари во вештини

· Презентација и натпревар на домашна традиционална храна 
· Ревија на носии
	Општината, граѓански организации од општината
	Прв настан во октомври 2014, и континуирано одржување на годишни настани
	· Секторот за култура (или локален економски развој) во соработка со активни граѓански организации организира саем за ракотворби, презентација и натпревар на домашна традиционална храна и ревија на носии

· На саемот учествуваат претставници/чки од сите етнички заедници во општината
	Буџет на општината, други донатори

	
	
	Организирање на курсеви за возрасни за изучување на јазикот на другата заедница
	Општината, фондација ИТЦ, други граѓански организации
	Почеток на првиот курс февруари 2015
	· Со поддршка на општината и други донатори продолжува да се реализираат бесплатните курсеви кои ги спроведуваат граѓански организации за јазиците кои се зборуваат во општината
	Буџет на општината, други донатори

	3.2.
	Соживотот се подобрува преку заеднички дружби и манифестации
	Формирање и/или поддршка на мешовити спортски клубови на ниво на општина

· Организирање на средби со постоечките клубови за разгледување на можностите за мешовити тимови
· Истакнување на позитивните примери (како што е ФК Гостивар)
· Иницирање мешовити нови клубови во различни спортови
	Општината, Младинскиот совет, граѓански организации
	Мај 2015
	· Организирана е средба од страна на општината со постоечките клубови за разгледување на можностите за формирање мешовити тимови (пред се подмладоците на клубовите)
· Формирани се најмалку по еден мешовит клуб во фудбал, кошарка и ракомет на ниво на општината
	Буџет на општината и клубовите

	
	
	Формирање на мешовито културно уметничко друштво
	Општината, Младинскиот совет,  граѓански организации
	Март 2015
	· Организирана е средба од страна на општината со постоечки КУД и други граѓански организации за интегрирање на сите етнички групи во најмалку едно КУД
	Буџет на општината

	
	
	Организирање на спортски натпревари (турнири)
	Општина, Младинскиот совет, спортски клубови, граѓански организации
	Мај 2015, и континуирано
	· Организиран е прв турнир во фудбал за различни возрасти со етничко мешани екипи

· Праксата на организирање на турнири во фудбал и во други спортови се применува најмалку еднаш годишно 
	Буџет на општината, други донации

	
	
	Организирање заеднички литературни вечери „Иднина“
	Општината, Младинскиот совет на општината, КОМЗ
	Февруари 2015, и континуирано
	· Младинскиот совет распишува повик за локални млади писатели/поети од сите етнички заедници кои ќе пишуваат на тема поврзана со културата, традицијата, толеранцијата соживотот

· Мешовита комисија избира најдобри трудови

· Се одржува литературно читање и други форми на презентација на кое присуствуваат претставници од сите етнички заедници

· Најдобрите творби се наградени 
	Буџет на општината, Младинскиот совет, КОМЗ

	3.3.
	Развиен граѓански сектор за промоција на мултикултурализмот во општината
	Формирање платформа на граѓански организации за развој на соживот во општината
	Општината, КОМЗ, Младинскиот совет и граѓански организации
	Јануари 2015
	· Инициран состанок од страна на КОМЗ и Младинскиот совет со група граѓански организации за потребата од платформа за мулиткултурализам

· Поднесена иницијатива од КОМЗ и младинскиот совет до Советот на општината за потреба од поддршка на платформа на граѓански организации за развој на мултикултурализмот
· Граѓанските организации одржуваат состаноци (логистички поддржани од општината) за дефинирање на приоритетите на платформата

· Подготвена програма за делување на платформата

· Редовни состаноци на членките на платформата

· Редовни состаноци на претставници на платформата со КОМЗ и Младинскиот совет
	Буџет на општината, други донатори

	
	
	Определување на дел од општинскиот буџет за поддршка на граѓански организации кои промовираат мултикултурализам
	Советот на општина, Секторот за ЛЕР
	Декември 2014 – февруари 2015, и континуирано
	· Донесена е одлука со дефиниран буџет од страна на советот на општината за финансиска поддршка на граѓански организации

· Одлуката содржи критериуми кои ќе поттикнуваат финансирање на проекти на граѓански организации за подобрување на меѓуетничките односи

· Се спроведува транспарентен повик за аплицирање за проекти од страна на организациите
	Буџет на општината

	
	
	Граѓанските организации спроведуваат проекти за подобрување на меѓуетничките односи во општината
	Граѓански организации
	Март 2015, и континуирано
	· Спроведени се најмалку пет проекти од страна на граѓанските организации насочени кон подобар соживот и толеранција (дел од проектите се поддржани од општинскиот буџет)
	Буџет на општината, други донации

	
	
	Поддршка на локален медиум кој ќе ја организира програмата по урнекот на ТВ Алсат М
	Совет на општина, КОМЗ, локални медиуми
	Декември 2016
	· КОМЗ иницира дискусии со локални и регионални медиуми за можноста од реорганзиирање на нивните програми

· Подготовка на проект за мултијазичен медиум со содржини релевантни за сите заедници

· Инициран и одржан состанок на членовите на КОМЗ, советници, градоначалник и релевантните национални тела за регулација на медиумите (МИОА, СРР, ЗНМ и др.)
	Буџет на општината, национален буџет, други донации

	
	
	Подготовка на спотови за мултиетничка толеранција
	Младинскиот совет, граѓански организации, локални медиуми
	Мај 2015
	· Младинскиот совет распишува конкурс за најдобра идеја за аматерски ТВ и радио спот и други промотивни материјали за јакнење на свеста за мултиетничка толеранција

· Направен е избор и подготвен е спотот и другите материјали
· Спотот се емитува на локалните и регионалните ТВ и радио станици
	Буџет на општината, надворешни донации

